Foru par​la​men​ta​ri José Miguel Nuin Moreno jau​nak gal​de​ra egin du Nafarroako Gobernuak edo beste edozein elkarte edo erakunde publikok Inquinasa enpresari kokapen berria bilatze aldera egindako zuzemenei buruz.

Lege​bil​tza​rre​ko Erre​ge​la​men​du​ko 112.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra 2006ko abenduaren 30eko 116. Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra​tu zen.

Lehen​da​ka​ria: Rafa​el Gurrea Indu​ráin

Herri Lan, Garraio eta Komunikazio
kontseilariaren erantzuna

Izquierda Unida de Navarra-Nafarroako Ezker Batua parlamentu-taldeko foru parlamentari José Miguel Nuin jaunak galdera egin du Inquinasa enpresarekin sinatu duen hitzarmenari buruz. Hona Herri Lan, Garraio eta Komunikazio kontseilariaren erantzuna:

Galdera

Inquinasa, S.A. empresa prestatzen ari da gaur egun dagoen Iruñeko Etxabakoitz auzotik Nafarroako beste toki batera aldatzeko.

Horretarako, Nafarroako Gobernuak eta enpresak itun bat sinatu dute.

Hori dela-eta, hauxe jakin nahi dugu:

1.- Nafarroako Gobernuak, Nasuinsaren bidez, edo beste edozein elkarte edo erakunde publiko zuzemenak egiten ari al da Inquinasa enpresari kokapen berria bilatze aldera?

2.- Hala bada, zer akordio eta konpromiso (epeak, lursailak, Iruñetik zenbatera...) sinatu dituzten enpresak eta Nafarroako Gobernuak?

3.- Noiz eginen da lekualdatzea, Nafarroako Gobernuaren ustez?

4.- Nafarroako Gobernuak enpresari emanen dizkion balizko laguntzen baldintza gisa jarri al du lanpostuak mantentzea? Zein modutan?

Erantzuna

1. 2004ko martxoaren 10ean, Nafarroako Gobernuak hasi zituen Iruñeko abiadura handiko geltoki berriko ingurunearen hirigintza arloko antolamenduari buruzko udalez gaindiko plan sektoriala egiteko lanak, Sustapen Ministerioarekin, trenbide azpiegituren arduradunarekin, eta Iruñeko, Zizur Nagusiko eta Zizurko udalekin lankidetzan. Hasierako planeamenduan ez zegoen aurreikusita Huntsman-Inquinasa lantegiko gaur egungo lurrak sartzea.

Enpresak berak aipatu hirigintza arloko planeamenduan sartzea eskatu zuen. Proposamena, aipatu hiri ingurunea berrantolatzeko ikuspuntutik, interes publikokoa zen baina lantegiaren eraispena zekarren berarekin; hori dela-eta, Nafarroako Gobernuak Huntsman-Inquinasa sozietateari konpromisoa eskatu zion beste proiektu industrial bat ezarri zezan Nafarroako Foru Komunitateko lurraldean. Huntsman-Inquinasak eskaera hori onartu zuen.

Horrelakoetan ohikoa denez, Huntsman-Inquinasaren proiektu industrial berriaren Nafarroako kokagunea aztertu eta ezarriko da Nafarroako Gobernuko Industria eta Teknologia, Merkataritza eta Lan Departamentuarekin lankidetzan.

2. eta 3. Aurreikusita dago Huntsman-Inquinasaren Nafarroako proiektu industrial berria eraikia eta abian egotea udalez gaindiko plan sektorialaren –abiadura handiko trenaren geltoki berria eta Iruñeko tren geltoki zaharreko inguruak garatzeko– lursailak zatitzeko proiektuaren onespenetik hiru urte igaro baino lehenago.

4. Nafarroako Gobernua lantegi berrian langile kopuru garrantzitsu bat sartzearen alde dago. Nafarroako Gobernuak ez du aurreikusten enpresari kokagune aldaketa eta proiektu industrial berria egiteko laguntzarik ematea; izan ere, proiektua aipatu udalez gaindiko plan sektorialaren hirigintza arloko garapenean Huntsman-Inquinasarenak diren kalte-ordainekin eta hirigintza-aprobetxamenduekin finantzatu beharko da.

Hori jakinarazten dizut Nafarroako Parlamentuko Erregelamenduaren 190. artikuluan xedatutakoa betetzeko.

Herri Lan, Garraio eta Komunikazio kontseilaria: Álvaro Miranda Simavilla

Industria eta Teknologia, Merkataritza
eta Lan kontseilariaren erantzuna

Izquierda Unida de Navarra-Nafarroako Ezker Batua parlamentu-taldeari atxikitako foru parlamentari José Miguel Nuin Moreno jaunak galdera egin du Nafarroako Gobernuak edo beste edozein elkarte edo erakunde publikok Inquinasa enpresari kokapen berria bilatze aldera egindako zuzemenei buruz. Hona Nafarroako Gobernuko Industria eta Teknologia, Merkataritza eta Lan kontseilariaren erantzuna.

 2004ko martxoaren 10ean, Sustapen Ministerioak, Renfek, Nafarroako Gobernuak eta Iruñeko, Zizurko eta Zizur Nagusiko udalek Iruñeko trenbidearen kiribila kentzeak ukitutako eremua kudeatzeko eta abiadura handiko geltoki berriko ingurunea garatzeko hirigintza-planeamenduari buruzko dokumentua idazteko lankidetza-protokoloa sinatu zuten.

Hasiera batean, abiadura handiko geltoki berriko ingurunea antolatzeko lehiaketak xede zuen eremuaren mugaketan ez zegoen aurreikusita Huntsman-Inquinasa lantegia sartzea. Udalez gaindiko plan sektoriala idazteko izapideak behin hasita, enpresa horrek aipatu hirigintza arloko planeamenduan sartzea eskatu zuen. Proposamena, aipatu hiri ingurunea berrantolatzeko ikuspuntutik, interes publikokoa zen baina lantegiaren eraispena zekarren berarekin. Hiri antolamendu berriko proiektu horretan Huntsman-Inquinasa enpresa sar zedin, Nafarroako Gobernuak Huntsman-Inquinasa sozietateari konpromisoa eskatu zion proiektu industrial berri bat Nafarroako Foru Komunitateko lurraldean kokatzeko. Huntsman-Inquinasak eskaera hori aipatu zuen.

Gaur egun, aipatu proiektuaren garapena honen menpe dago:

1) “Abiadura handiko trenaren geltoki berria eta Iruñeko tren geltoki zaharreko inguruak garatzeko udalez gaindiko plan sektorialaren” onespenaren menpe.

2) “Sustapen Ministerioak, trenbide azpiegituren arduradunak, Nafarroako Foru Komunitateak eta Iruñeko, Zizur Nagusiko eta Zizurko udalek trenbidearen kiribilgunea kentzeko eta Iruñeko geltoki berria egiteko sinatutako lankidetza-protokolo orokorraren” menpe.

Beraz, proiektuak aipatu izapideak formalki onesten diren unetik balio ofiziala hartuko du.

Nasuinsak, sozietate publiko horren jarduerarekin bat, Inquinasari industriarako lurzoruari eta plangintzari buruzko informazioa eman dio, industriarako lurzoru behar duen beste edozein enpresarekin orokorrean egiten den bezala.

Hori jakinarazten dizut Nafarroako Parlamentuko Erregelamenduaren 184. artikuluan eta hurrengoetan xedatutakoa betetzeko.

Industria eta Teknologia, Merkataritza eta Lan kontseilaria: José Javier Armendáriz Quel

